
1. Uvod 
U doktrini se često ističe da Evropski sud djeluje kao ustavni, upravni i apelacioni sud, a po nekima i kao 
međunarodni sud. Utoliko, Evropski sud jedino ne bio bio sud opšte nadležnosti u standardnom, 
unutrašnjepravnom značenju tog izraza. 
Analiza ovog rada daje opšti prikaz rada i poslovanja Evropskog suda za ljudska prava, počevši od 
istorijskog nastanka, organiazcije pa do načina rada. 
2. Evropski sud za ljudska prava 
Sud može razmatrati samo zahtjeve protiv zemalja koje su ratifikovale Konvenciju i Protokol o kojem je 
riječ i samo ako je žalba u vezi predmeta iz nadležnosti javnih organa vlasti (zakonodavstva, uprave, suda 
itd.), a nikako protiv pojedinaca ili privatnih organizacija. 
Sud nije prizivni sud u odnosu na domaće sudove pa je neophodno da se prvo iscrpe sva domaća pravna 
sredstva, osim ako osoba koja podnosi zahtjev Sudu dokaže da bi i ona bila nedjelotvorna. U žalbi koja se 
podnosi najvišem sudu države protiv koje se osoba želi žaliti potrebno je iznijeti barem u osnovi iste 
pritužbe koje će se kasnije iznijeti u zahtjevu Sudu. 
Službeni jezici Suda su engleski i francuski, ali se zahtjev može podnijeti i na bilo kojem službenom jeziku 
zemalja ugovornica. Zahtjev se podnosi dopisom ili ispunjenim obrascem, nikako telefonom ili 
elektronskom poštom. 
2.1. Istorija Konvencije i suda 
Evropska konvencija o ljudskim pravima je međunarodni sporazum koji samo države članice 
Vijeća/Savjeta Evrope mogu potpisati. Konvencija, na osnovu koje je osnovan Sud i postavljena pravila 
njegovog funkcionisanja, sadrži listu prava i garancija za čije poštivanje su se obavezale same države. 

